
Հայաստանի Հանրապետության կրթության և

գիտության նախարար պարոն Ա. Աշոտյանին

Ի պատասխան Ձեր 2013թ. հոկտեմբերի


29-ի 01/05.1/12892–13 թվակիր նամակի

Հարգելի պարոն Աշոտյան

ՀՀ արդարադատության նախարարությունն ուսումնասիրել է վերը նշված նամակին կից ներկայացված «Հայաստանի Հանրապետության կառավարության և Ռուսաստանի Դաշնության կառավարության միջև Երևան քաղաքում ռուս-հայկական համալսարանի գործունեության պայմանների մասին» համաձայնագրի  լրամշակված նախագիծը, որում հաշվի չեն առնվել ՀՀ արդարադատության նախարության  2012թ. դեկտեմբերի 17-ի 01/7877-12 թվակիր նամակով ներկայացված դիտողություններն ու առաջարկությունները: 

Հաշվի առնելով դրանց սկզբունքային լինելու, ինչպես նաև կից ներկայացված տեքստի առնչությամբ էլ լրացուցիչ դիտողություններ ունենալու հանգամանքը, նախարարությունը նպատակահարմար է գտնում կրկին անգամ ներկայացնել իր դիտողություններն ու առաջարկությունները՝ որոշակի լրացումներով: 
Միջազգային պայմանագրերի նկատմամբ կիրառվող ալտերնատի սկզբունքը պահպանելու համար, նախագծի հայերեն տեքստում Կողմերի մասին նշումներ կատարելիս առաջինը պետք է գրել հայկական կողմին առնչվող նշումները (խոսքը, մասնավորապես, վերաբերում է նախագծի նախաբանին, վերջաբանում՝ համաձայնագրի լեզուներին, ստորագրող կողմերին):


Նախաբանի երկրորդ պարբերությունից, ավելորդ լինելու պատճառով, առաջարկում ենք հանել «կնքված» բառերը: Նույն պարբերության վերջում առաջարկում ենք ավելացնել «այսուհետ՝ Հիմնադրման համաձայնագիր» բառերը:


Նախագծում բացակայում է Համաձայնագրի առարկան սահմանող դրույթը, որը որպես 1-ին հոդված, առաջարկում ենք շարադրել հետևյալ կերպ՝ «Կողմերը սույն Համաձայնագրով ամրագրում են Հիմնադրման համաձայնագրով ստեղծված համալսարանի գործունեության պայմանները»: Արդյունքում, անհրաժեշտություն կառաջանա նախագծի 17-րդ հոդվածից հանել «բացառությամբ նշված Համաձայնագրի 1-ին հոդվածի առաջին պարբերության և 17-րդ հոդվածի» ձևակերպումը:

Տեքստի 1-ին հոդվածի երկրորդ պարբերությունը՝ «համաձայնությամբ» բառից առաջ, անհրաժեշտ է լրացնել «գրավոր» բառով:


Նախագծում «ՀՀ» և «ՌԴ» հապավումները, մեր կարծիքով, պետք է փոխարինել համապատասխանաբար «Հայաստանի Հանրապետություն» և «Ռուսաստանի Դաշնություն» անվանումներով, իսկ 3-րդ հոդվածի երկրորդ պարբերության «դիպլոմի» բառը՝ «վկայականի» բառով:


Հստակեցման կարիք ունի նախագծի 5-րդ հոդվածի երրորդ պարբերությունը, որում պետք է հստակ նշել, թե որոնք են «Կողմերի Բարձրագույն ֆինանսական վերահսկողության մարմինները»:


Վերախմբագրման կարիք ունի տեքստի 10-րդ հոդվածի առաջին պարբերությունը, որն առաջարկում ենք փոխարինել համալսարանի հիմնադրման 1997թ. դեկտեմբերի 9-ի Համաձայնագրի 11-րդ հոդվածի առաջին պարբերության խմբագրությամբ:


Նախագծի 11-րդ հոդվածի առաջին պարբերության «հաշվին» բառին հաջորդող «և» շաղկապը պետք է փոխարինել ստորակետով, քանի որ տվյալ սխալի արդյունքում ամբողջությամբ խեղաթյուրվել է դրույթի բովանդակությունը:


Նախագծի առկա տեքստում 13-րդ հոդվածի երկրորդ պարբերությունը վերախմբագրվել է, որը, սակայն, իրավական տեսանկյունից առավել նպատակահարմար է պահպանել նախորդ բովանդակությամբ: 

Հաշվի առնելով սույն կարծիքի հինգերորդ պարբերության երկրորդ նախադասությամբ արված առաջարկությունը, անհրաժեշտ է 17-րդ հոդվածը լրացնել համալսարանի հիմնադրման 1997թ. դեկտեմբերի 9-ի Համաձայնագրի 15-րդ հոդվածի բովանդակությամբ: Արդյունքում հնարավոր կլինի նախագծով նախատեսել 1997թ. դեկտեմբերի 9-ի  համաձայնագրի ամբողջությամբ ուժը կորցնելը, որն էլ իրավական տեսանկյունից կհամապատասխանի «Միջազգային պայմանագրերի իրավունքի մասին» Վիեննայի կոնվենցիային:


Միաժամանակ, անընդունելի ենք համարում Ձեր վերոնշյալ նամակին կից ներկայացված «karciq» էլեկտրոնային ֆայլում ՀՀ արդարադատության նախարարության կողմից ներկայացված դիրքորոշումը և դրա դեմ բերված առարկությունը նախարարություն ներկայացնելը, հատկապես այն պարագայում, երբ լրամշակված նախագիծը Ձեր կողմից ներկայացվել է «Ի պատասխան ՀՀ ԱՆ  17.12.2012թ. թիվ 01/7877-12 գրության», որում ոչ միայն բացակայում է նման դիրքորոշում, այլև բովանդակում է վերը նշված դիտողությունների և առաջարկությունների մեծ մասը, որոնք չընդունելու առնչությամբ որևէ առարկություն ներկայացված չէ:

